
(Be)Leef God 

 
God is altyd aan die werk.... 

 
God openbaar Hom as ‘n verhoudings Vader.... 

 
Om te twyfel is nie ‘n verleentheid vir die Here nie... 

 
As jy dink die Here is klaar met jou het jy dit mis...... 

 
Jy is ‘n gestuurde....... 

Reeks boodskappe 
• 06 Feb 2022 - Die Realiteit 
• 13 Feb 2022 - Die Verhouding 
• 20 Feb 2022 - Die Uitnodiging 
• 27 Feb 2022 - Die Heilige Gees 
• 06 Mrt 2022 - Die Geloofskrisis 
• 13 Mrt 2022 - Die Verandering 

 
Uit Sondag se boodskap – Die Geloofskrisis  (6 Maart 2022) 
 
Om te twyfel is nie ‘n verleentheid vir die Here nie......God was nog nooit geaffronteer deur jou twyfel nie.  

Vraag: Vertel van ‘n keer toe God ver gevoel het. 
 
 
 
“Naak eerlik voor die Skepper” 
 
Lees Habakuk 1:2-4 
 
 
Vraag: Wanneer is dit gepas om uitdrukking te gee aan woede teenoor God?  
 
 
 
Wat laat God glimlag 
 
Jy mag dalk voel die enigste kere wanneer God tevrede met jou is, is wanneer jy besig is met geestelike aktiwiteite 
soos Bybellees, kerk bywoon, bid of oor jou geloof praat. En jy dink dalk dat God Hom nie steur aan ander dele 
van jou lewe nie. God geniet inderwaarheid elke besonderheid van jou lewe, of jy nou werk, speel rus of eet. Soos 
‘n trotse ouer geniet God dit om te kyk hoe jy jou talente en vermoëns wat Hy jou gegee het gebruik. Jy verskaf 
Hom net plesier deur jy te wees..... 
 
Vraag: Watter vrese (of vreugde) steek kop uit wanneer jy daaraan dink om jou hele lewe (elke aktiwiteit) aan God 
oor te gee? 
 
 
 
Eerlike en diepe gesprekke lei tot vertroue in God 
 
Our Father calls us to come apart and spend some time in solitude with Him. (Phillip Keller) 
Now I know that God did not design my life to run on empty. (Fil Anderson) 

God soek die geleentheid om sy liefde oor jou uit te stort. Eerlike en diepe gesprek lei tot dieper vertroue in God. 
Hy vra dat jy by Hom sal kom stilsit sodat Hy in al jou vreugdes, pyn, woede, hartseer kan deel. Tyd vir mekaar en 
diep “gevoelskommunikasie” na beide kante toe. Gejaagdheid staan vierkantig in die pad hiervan. 
 
Lees 1 Konings 19:11-12 
 
Vraag: Skryf ‘n paar dinge neer wat jou program besig en vol maak – die wind, vuur en aardbewing van vandag. 
 
 
 
Vraag: Lees Lukas 4:42; 5:16 en gesels oor die krag van wat hier gebeur het. 
 
 
 
 
 
Ongeregtigheid moet nie ons geloof onder kry nie 
 
God praat.......deur Sy Seun 
 
God praat.......met ons deur Sy Heilige Gees 
 
God praat.......deur Sy Woord 
 
Lees Habakuk 1:5 
 
In plaas daarvan op Habakuk se klagtes te antwoord, moedig God hom aan om te kyk wat aan die gebeur is. Wat 
Habakuk gesien het as traagheid, was in werklikheid God se ingryping op ‘n totaal ander vlak. God het eintlik 
gesê ”Ek praat Habakuk, en Ek doen iets. Jy kyk nog die hele tyd deur die verkeerde lens”. 
 
‘n Intieme verhouding met God, lei na oë wat oop is om sy handewerk raak te sien in die omstandighede van die 
lewe.   

Vraag: Dink na oor ‘n situasie (in jou lewe of in die wêreld) wat jy dink God nie voor omgee nie. Verander nou 
die lens waardeur jy kyk en probeer God se groter plan, insig, dade en leiding vir ons raaksien. 
  
 
 
Lees Habakuk 3:2; 3:17-19 
 
Vraag: Praat oor “Jou geloofskrisis en die voete van ‘n ribbok wat die Here vir jou gee, binne in jou geloofskrisis?”  
 
 
 
...ons is gestuurdes 
 
God het jou vir jou taak gevorm, presies soos Hy jou wou hê. Hy maak jou gewillig en bekwaam. 
 
Sluit af met gebed 
 
Kerk in Suid Visie  
 
“Waar die Gees lewens en gemeenskappe verander”  
 

Be(Leef) God. 

